Secundus
Wat maak jare se tweede staan

As in toue lank en kort

dit ongesiens verby moet gaan

en jy wonder

wat daarvan sal word?

Wat maak dit as jy immer buig

en jy altyd pad moet maak -

jy brood op die water breek

en as ander slaap

jy die een is wat waak?

Wat as jy begrawe word

en as ‘n koringkorrel sterf ?

As almal dit net daar laat

en niemand vra:
Waar is dit waar jy swerf ?

Is jy net ‘n swakkeling

met geen staal in jou gees?

Is jy net ‘n lafaard

wat pateties skuil

agter jou eie vrees?

Hoe sal hul jou onthou -

Bedagsaam? Een wat dien?

Papbroek? Soos die weer?

Of sal hul eendag 
jou hart se roep kan sien?

